
[bookmark: _GoBack]Электрогравиметрия әдісін талдау
Электрогравиметрия – электродтары сыртқы кернеумен байланысқан электрохимиялық ұяшық арқылы электр тогы өткенде химиялық реакцияның жүруіне негізделген электрохимиялық анализдеу әдісіне жатады. 
Электрохимиялық ұяшық арқылы ток өткенде:
1. электродтың беткі активті бөлшектерінің концентрациясы өзгереді;
2. ұяшықта туындаған кедергі нәтижесінде потенциал төмендейді;
3. электрондардың ауысу кинетикасы мен анықталатын электрохимиялық құбылыс туындайды;
4. екі сұйық фаза арасында дифференциалдық потенциал туындайды. 
Бұл анализді жүргізу әдісі – алдын-ала өлшенген катодта анықталатын элементті металл күйінде алып, артынан тұнбасы бар электродты өлшеп, масса айырмашылығы арқылы металл салмағын есептеуге негізделген. Осылайша кадмий, мыс, никель, қалайы, алтын, күміс т.б. металдарды алуға болады. 
Электротұндыруға негізделген анализдеу әдісі басқа гравиметриялық әдістер секілді бірнеше талапқа сай болуы керек:
1. анықталатын зат сандық бөлінуі тиіс;
2. алынатын тұнба таза, ұсақ түйіршікті, электрод бетіне тығыз жабысқан болуы керек.
Тұнба сапасы:
· ток тығыздығы; 
· ерітінді құрамы мен температурасы;
· электрод беті мен жасалған материалына;
· араластыру жылдамдығына тәуелді. 
Кулонометрия әдісі:
Анализдеудің кулонометрлік әдісі – ерітінді мен балқымадағы электрохимиялық реакция толық жүруі үшін қажетті электрдің мөлшерін өлшеуге негізделген. Есептеу кулон заңы бойынша жүргізіледі. Бұл әдіспен алнализдегенде өте аз концентрацияны да анықтауға болады. 
Кулонометрлік анализдеу – кез келген электродтық реакцияға жұмсалатын электр мөлшерін өлшеуге пайдаланылады:


Фарадей заңына негізделіп, электрдің саны бойынша тотықтырғыштың немесе тотықсыздандырғыштың массасы анықталады:






Мұндағы М және Мэкв – эквиваленттің молекулалық массасы; М- мольдік масса, г/моль; ток күші, А; уақыт, с; реакцияға қатысқан электрондар саны; 96485 – Фарадей саны немесе Фарадей тұрақтысы Кл/моль; электр мөлшері, Кл.
Кулонометрлік анализдеуді жүргізгендемына шарттар орындалуы қажет:
1. ток бойынша шығымы 100%-ға тең болатын тек бір ғана электрохимиялық реакцияның жүруі;
2. тура кулонометриядағы электрохимиялық өзгеру құбылысының соңын немесе кулонометрлік титрлеу кезіндегі табудың тәсілі болу керек;
3. электрохимиялық әрекеттескен заттың массасын есептеу үшін реакцияға жұмсалынған электр мөлшері дәл және сенімді анықтау керек.
Амперостатикалық кулонометрия әдісіндегі электрдің мөлшері ток күшінің уақытқа көбейтіндісі ретінде есептеледі.
Потенциостатикалық кулонометриядағы зерттелетін ерітінді арқылы өткен ток күшікесімді уақыт өткенде азаяды. Мұндай жағдайда электр мөлшерін өлшеу үшін интеграторларды немесе кулонометрлерді пайдаланады.
Кулонометрлік анализдеу әдісі екі режим бойынша жүзеге асатындықтан екі топқа жіктеледі:
1. потенциостатикалық;
2. амперостатикалық.
Потенциостатикалық кулонометриядағы өлшеу – тұрақты потенциалда жүргізіледі. Бұл топқа потенциалдың кесімді уақыт ішінде, яғни алдын-ала берілген бағдарлама бойынша бірқалыпты тұрақты өзгерісін білдіретін өлшемдерді жатқызады. 
Амперостатикалық немесе гальваникалық кулонометрия – ток куші тұрақты болғанда жүретін құбылыстарға негізделген.
Сонымен қатар кулонометрлік анализдеудің екі түрі бар:
1. тура кулонометрия;
2. кулонометрлік титрлеу.
Тура кулонометрлік әдісте анализденетін зат кулонометрлік ұяшықта тікелей электрохимиялық өзгеріске ұшырайды. Ал, кулонометрлік титрлеу әдісінде зерттелетін зат әдейі таңдалып алынған ерітінді – электролиттің электролиз кезінде кулонометрлік ұяшықта түзіліп, титрантпен әрекеттеседі. 
Тұрақты потенциалдағы кулонометрия әдісі берілген потенциал шамасына сәйкес электрлік активті затты анықтау үшін қолданылады.  Электролиттік ұяшық арқылы өтетін ток тұрақты потенциал кезінде тотықсызданушы немесе тотығушы ион концентрациясына тәуелді және реакцияның жүруіне қарай азаяды. 
Ток күші тұрақты кезде жүргізілетін қосымша кулонометрия әдісін химиялық әрекеттесуге ұқсас болғандықтан, кулонометрлік титрлеу әдісі деп атайды. 

